
KAPITULU 26

Servisu Reforma Ida

S ervisu reforma kona-ba Sabadu, ne'ebé tenke halo iha loron ikus

sira, profeta Isaias hato'o tiha ona iha ninia profesia: “NAI dehan
nune'e: Kaer metin justisa, no halo buat loos: tanba Ha'u-nia
salvasaun besik atu mai, no Ha'u-nia hahalok loos besik atu hatudu
an. Bensaun ba ema ne'ebé halo ida ne'e, no ba ema nia oan ne'ebé
kaer metin ida ne'e; ne'ebé guarda Sabadu atu la halo nia foer, no
guarda ninia liman atu la halo buat aat ida” “Ema estranjeiru sira-nia
oan, ne'ebé hamutuk an ho NAI, atu servi Nia, no atu hadomi NAI nia
naran, atu sai Ninia atan sira, ema hotu ne'ebé guarda Sabadu atu la
halo nia foer, no kaer metin Ha'u-nia aliansa; sira mos Ha'u sei lori ba
Ha'u-nia foho santu, no halo sira haksolok iha Ha'u-nia uma orasaun
nian.” Isaias 56:1, 2, 6, 7.

Liafuan sira ne'e aplika ba tempu kristaun nian, hanesan kontestu
hatudu: “Na'i MAROMAK, ne'ebé halibur Israel nia ema ne'ebé hetan
soe, dehan: Ha'u sei halibur tan ema seluk ba nia, aleinde sira ne'ebé
hetan halibur ona ba nia” Versikulu 8. Tha ne'e hatudu uluk ona katak
Maromak sei halibur Jentiu sira liuhusi evanjelhu. No ba sira ne'ebé
iha tempu ne'eba f6 onra ba Sabadu, Nia haklaken bensaun ida.
Nune'e ukun-fuan dahaat nia obrigasaun la'o liu Kristu nia
krusifikasaun, resurreisaun no sa'e ba lalehan, to'o tempu ne'ebé

Ninia atan sira sei prega ba nasaun hotu mensajen notisia di'ak nian.

Liuhusi profeta ida ne'e rasik Na'i {6 ukun: “Kesi metin testemuriu,
tau selo ba lei iha Ha'u-nia dixipulu sira-nia leet” Isaias 8:16.
Maromak nia lei nia selo (marka identidade nian) iha ukun-fuan
dahaat. Husi ukun-fuan sanulu, ida ne'e de'it mak hatudu Lei-f6-na'in
nia naran no Ninia titulu, rua hotu. Ida ne'e deklara katak Nia mak
lalehan no rai nia Kriadoér, no nune'e hatudu Ninia direitu atu simu
respeitu no adorasaun liu fali buat seluk hotu. Se la iha ukun-fuan ida
ne'e, la iha buat ida iha Ukun-fuan Sanulu ne'ebé hatudu ho sé nia
autoridade mak lei ne'e f6. Bainhira papadu nia kbiit muda Sabadu,
selo ne'e hasai tiha husi lei. Jesus nia disipulu sira simu bolu atu tau
fali selo ne'e, hodi hasa'e Sabadu ukun-fuan dahaat nian ba ninia fatin
loos, nu'udar Kriadér nia memorial no Ninia autoridade nia sinal.

“Ba lei no ba testemufu.” Bainhira doutrina no teoria barak ne'ebé
kontra malu mosu, Maromak nia lei mak regra ida de'it ne'ebé la sala,
atu sukat opiniaun, doutrina no teoria hotu. Profeta dehan: “Se sira la
ko'alia tuir liafuan ida ne'e, ne'e tanba la iha naroman iha sira-nia
laran.” Versikulu 20.

Fali, ukun ida f6 tan: “Hakilar makaas, keta nonok, foti 6-nia lian
hanesan trombeta, no hatudu ba Ha'u-nia povu sira-nia
transgresaun, no ba Jaco nia uma sira-nia sala” La'0s mundu aat mak
sei hetan repreensaun tanba sira-nia hahalok aat, maibé sira ne'ebé
Na'i hanaran “Ha'u-nia povu”. Nia deklara tan: “Maski nune'e sira buka
Ha'u loron-loron, no gosta atu hatene Ha'u-nia dalan sira, hanesan
nasaun ida ne'ebé halo buat loos, no la husik sira-nia Maromak nia
regra”” Isaias 58:1, 2. Iha ne'e hatudu grupu ida ne'ebé hanoin katak
sira ema loos, no hatudu katak sira iha interese boot ba Maromak nia
servisu; maibé repreensaun toos no seriu husi Ida ne'ebé buka hatene
ema nia laran prova katak sira sama hela ukun-fuan divinu sira.

Nune'e profeta hatudu regulamentu ne'ebé ema husik tiha ona: “O
sei harii fali jerasaun barak nia fundasaun; no sira sei bolu 6: Ema

ne'ebé hadi'a fatin naklekar, Ema ne'ebé halo fali dalan atu hela. Se 6
hasees 6-nia ain husi Sabadu, husi halo 6-nia hakarak iha Ha'u-nia
loron santu; no bolu Sabadu ksolok ida, NAI nia loron santu, ne'ebé
iha onra; no f6 onra ba Nia, la 1a'o tuir 6-nia dalan rasik, la buka 6-nia
hakarak rasik, no la ko'alia 6-nia liafuan rasik: entaun 6 sei haksolok
iha NAI" Versikulu 12-14. Profesia ida ne'e mos aplika ba ita-nia
tempu. Moru ne'e mosu iha Maromak nia lei bainhira Roma nia kbiit
muda Sabadu. Maibé tempu to'o ona atu harii fali instituisaun divina
ne'e. Moru ne'e tenke hadia, no jerasaun barak nia fundasaun tenke
harii fali.

Kriador nia deskansa no bensaun halo Sabadu sai santu. Adao halo
tuir Sabadu bainhira nia sei inosente iha Eden santu; no Adao halo
tuir nafatin bainhira nia monu ona maibé arrepende, bainhira
Maromak duni sai nia husi ninia moris ksolok nian. Patriarka sira hotu
halo tuir Sabadu, husi Abel to'o Noé ne'ebé loos, to'o Abrado, to'o
Jaco. Bainhira povu eleitu sai atan iha Ejitu, ema barak, iha idolatria
(adora idolu) nia klaran ne'ebé makaas iha ne'eba, lakon sira-nia
konesimentu kona-ba Maromak nia lei; maibé bainhira Na'i hasai
Israel livre, Nia haklaken Ninia lei ho gloria boot no hamta'uk ba ema
barak ne'ebé halibur hamutuk, atu sira hatene Ninia hakarak, no ta'uk
no halo tuir Nia ba nafatin.

Husi loron ne'eba to'o agora, Maromak nia lei nia kofiesimentu
hela nafatin iha rai, no ema halo tuir nafatin Sabadu ukun-fuan
dahaat nian. Maski “sala nia ema” susesu atu sama Maromak nia loron
santu, maibé iha ninia ukun nia tempu rasik iha klamar fiél sira ne'ebé
subar iha fatin segredu, ne'ebé f6 onra ba Sabadu. Dezde Reforma, iha
jerasaun ida-idak iha ema balu ne'ebé kaer metin halo tuir Sabadu.
Maski dala barak iha moe no persegisaun nia klaran, sasin ida mosu
nafatin kona-ba Maromak nia lei ne'ebé hela ba nafatin, no kona-ba
obrigasaun santu Sabadu kriasaun nian.

Lia loos sira ne'e, hanesan Apokalipse 14 hatudu hamutuk ho
“evanjelhu rohan-laek’, sei halo Kristu nia igreja la hanesan ho seluk
iha tempu ne'ebé Nia mosu. Tanba nu'udar mensajen tolu nia
rezultadu, haklaken: “Iha ne'e mak sira ne'ebé kaer metin Maromak
nia ukun-fuan sira, no Jesus nia fiar” No mensajen ida ne'e mak ikus
liu ne'ebé tenke f6 molok Na'i mai. Kedas depois haklaken ida ne'e,
profeta haree Ema nia Oan mai ho gloria atu ko'a “rai nia kolleita”

Sira ne'ebé simu naroman kona-ba santuariu no kona-ba
Maromak nia lei ne'ebé la muda, nakonu ho haksolok no hakfodak
bainhira sira haree lia loos nia sistema nia bonita no armonia, ne'ebé
loke ba sira-nia komprensaun. Sira hakarak atu naroman ne'ebé ba
sira folin boot tebes ne'e, bele to'o kristaun hotu; no sira la bele la fiar
katak kristaun sira sei simu ho haksolok. Maibé lia loos ne'ebé sei
halo sira la hanesan ho mundu, ema barak ne'ebé dehan katak sira
Kristu nia tuir-na'in la simu di'ak. Halo tuir ukun-fuan dahaat ezije
sakrifisiu ida, ne'ebé ema barak liu hakat fila ba kotuk husi nia.

Bainhira ema hato'o Sabadu nia ezijénsia sira, ema barak hanoin
tuir mundu nia ema nia hanoin. Sira dehan: “Ami halo tuir Domingu
beibeik, ami-nia bei-ala sira halo tuir, no ema di'ak no devotu barak
mate ho haksolok bainhira sira halo tuir. Se sira loos, ami moés loos.
Halo tuir Sabadu foun ida ne'e sei halo ami la armonia ho mundu, no
ami sei la iha influénsia ba sira. Grupu ki'ik ida ne'ebé halo tuir loron
hitu bele hein atu halo saida hasoru mundu tomak ne'ebé halo tuir
Domingu?” Ho argumentu hanesan ne'e mak Judeu sira koko atu
justifika sira-nia rejeita Kristu. Maromak simu sira-nia bei-ala sira
bainhira sira hato'o oferta sakrifisiu sira, no tanba sa mak oan sira la
bele hetan salvasaun bainhira sira tuir dalan hanesan? Nune'e mos,
iha Luther nia tempu, papista sira hanoin katak kristaun loos sira
mate ona iha fiar katoliku, no tan ne'e relijiaun ida ne'e to'o ona ba

salvasaun. Hanoin hanesan ne'e sei sai bareira metin ida hasoru
dezenvolvimentu hotu iha fiar relijiozu ka moris relijiozu.

Ema barak hateten metin katak halo tuir Domingu sai ona
doutrina estabelesidu ida no igreja nia kostume ne'ebé luan durante
sékulu barak. Hasoru argumentu ida ne'e, sira hatudu katak Sabadu
no ninia halo tuir mak tuan liu no luan liu, tuan hanesan mundu rasik,
no iha anju sira-nia aprovasaun no Maromak nia aprovasaun. Bainhira
Maromak tau rai nia fundasaun, bainhira fitun dadeer nian kanta
hamutuk, no Maromak nia oan sira hotu haklalak ho haksolok, iha
tempu ne'eba mak Nia tau Sabadu nia fundasaun. Job 38:6, 7; Jénesis
2:1-3. Instituisaun ida ne'e merese duni ita-nia respeitu; la'd6s ema nia
autoridade ida mak estabelese nia, no nia la hamriik iha ema nia
tradisaun ida; Ida Husi Tempu Antigu mak estabelese nia, no Ninia
liafuan ba nafatin mak haruka.

Bainhira ema sira-nia atensaun hetan bolu ba asuntu reforma
Sabadu nian, pastor popular sira hafila Maromak nia liafuan, hodi f6
ba ninia testemunha interpretasaun ne'ebé di'ak liu atu halo nonok
ema sira ne'ebé buka hatene. No sira ne'ebé la estuda Eskritura rasik,
kontente atu simu konkluzaun ne'ebé tuir sira-nia hakarak. Ho
argumentu, sofizma (argumentu bosok ne'ebé hanesan loos), Igreja
nia Aman sira-nia tradisaun no igreja nia autoridade, ema barak koko
atu hatan lia loos. Lia loos nia defensér sira tenke fila ba sira-nia
Biblia atu defende ukun-fuan dahaat nia validade. Ema umilde sira, ho
armas ida de'it mak lia loos nia liafuan, hasoru ema matenek sira-nia
atake; no ema matenek sira ne'e, ho hakfodak no hirus, haree katak
sira-nia sofizma furak la iha kbiit hasoru argumentu simples no loloos
husi ema ne'ebé matenek iha Eskritura liu fali iha eskola sira-nia
hanoin komplikadu.

Tanba la iha Biblia nia testemunha ida ne'ebé apoia sira, ema barak
hateten beibeik la kole—haluha tiha katak ema uza ona hanoin
hanesan hasoru Kristu no Ninia apdstolu sira: “Tanba sa mak ami-nia

ema boot sira la komprende asuntu Sabadu nian ida ne'e? Ema uitoan
de'it mak fiar hanesan imi. La bele katak imi loos, no ema matenek
hotu iha mundu sala”

Atu hatan argumentu hanesan ne'e, presiza de'it atu hatudu
Eskritura nia hanorin sira no istoria kona-ba oinsa Na'i trata Ninia
povu iha tempu hotu. Maromak halo servisu liuhusi sira ne'ebé rona
no halo tuir Ninia lian, sira ne'ebé, se presiza, sei ko'alia lia loos
ne'ebé ema la gosta rona, sira ne'ebé la ta'uk atu fo6 repreensaun ba
sala popular sira. Razaun tanba sa Nia la hili dala barak liu ema
matenek no ema ho kargu aas atu lidera movimentu reforma sira,
mak tanba sira fiar ba sira-nia kredu, teoria no sistema teolojiku sira,
no sira la sente presiza atu Maromak hanorin sira. SO sira ne'ebé iha
relasaun pesoal ho matenek nia Bee-matan mak bele komprende ka
esplika Eskritura. Ema ne'ebé iha uitoan de'it eskola nia matenek,
dala ruma simu bolu atu haklaken lia loos, la'6s tanba sira la matenek,
maibé tanba sira la sente sira-nia an to'o ona, to'o la presiza Maromak
hanorin sira. Sira aprende iha Kristu nia eskola, no sira-nia umildade
no halo tuir halo sira sai boot. Bainhira Maromak f6 ba sira Ninia lia
loos nia konesimentu, Nia f6 ba sira onra ida, ne'ebé kompara ho nia,
onra rai nian no ema nia boot sai buat ki'ik ne'ebé la iha folin.

Adventista barak liu rejeita lia loos kona-ba santuariu no Maromak
nia lei, no ema barak mos husik sira-nia fiar iha movimentu Adventu
no hola hanoin ne'ebé la metin no kontra malu kona-ba profesia sira
ne'ebé aplika ba servisu ne'e. Balu tama ba sala atu marka beibeik
data determinadu ida ba Kristu nia mai. Naroman ne'ebé agora
nabilan kona-ba santuariu nia asuntu tenke hatudu ona ba sira katak
la iha periodu profétiku ida mak to'o Na'i nia mai dala rua; katak
profesia la f6 sai tempu ezatu ba mai ida ne'e. Maibé, sira fila husi
naroman, no kontinua marka tempu ida tuir seluk ba Na'i atu mai, no

dala hira mos sira hetan dezapontamentu.

Bainhira igreja Tesalonika simu hanoin sala kona-ba Kristu nia
mai, apostolu Paulo f6 konsellu ba sira atu sukat ho kuidadu sira-nia
esperansa no buat ne'ebé sira hein, liuvhusi Maromak nia liafuan. Nia
hatudu ba sira profesia sira ne'ebé f6 sai eventu sira ne'ebé sei
akontese molok Kristu mai, no hatudu katak sira la iha baze atu hein
Nia iha sira-nia tempu. “Keta husik ema ida lohi imi ho dalan ida” (2
Tesalonika 2:3), mak ninia avizu nia liafuan. Se sira tau esperansa ba
buat ne'ebé Eskritura la aprova, sira sei la'o iha dalan sala;
dezapontamentu sei halo ema laran-la-fiar sira hamnasa sira, no sira
sei iha perigu atu lakon laran, no sei hetan tentasaun atu duvida lia
loos sira ne'ebé importante ba sira-nia salvasaun. Apostolu nia avizu
ba Tesalonika sira iha lisaun importante ida ba sira ne'ebé moris iha
loron ikus sira. Adventista barak sente katak se sira la bele kaer sira-
nia fiar ba tempu determinadu ida ba Na'i nia mai, sira la bele iha
laran-manas no badinas iha servisu prepara nian. Maibé bainhira
sira-nia esperansa moris dala barak, atu hetan estraga fali de'it, sira-
nia fiar hetan xoke boot to'o kuaze la bele ona atu lia loos boot
profesia nian halo impresaun ba sira.

Haklaken tempu determinadu ida ba julgamentu, iha mensajen
primeiru nia f6 sai, Maromak mak hatuur. Profesia nia periodu sira-
nia sura, ne'ebé sai baze ba mensajen ne'e no tau loron 2300 nia
rohan iha outonu tinan 1844, hamriik metin no ema la bele hatan.
Koko beibeik atu buka data foun ba periodu profétiku sira-nia hahu
no rohan, no hanoin la metin ne'ebé presiza atu apoia pozisaun sira
ne'e, 1a'0s de'it lori ema nia hanoin dook husi lia loos ba tempu agora,
maibé mos halo ema despreza esforsu hotu atu esplika profesia sira.
Dala barak liu ema marka tempu determinadu ida ba Na'i nia mai dala
rua, no luan liu ema hanorin, di'ak liu ba Satanas nia planu. Depois
tempu ne'e liu ona, nia hamosu hamnasa no despreza ba ninia
defensor sira, no nune'e halo moe ba movimentu Adventu boot tinan
1843 no 1844 nian. Sira ne'ebé kontinua iha sala ida ne'e, ikus mai sei

marka data ida ne'ebé dook liu iha futuru ba Kristu nia mai. Nune'e
sira sei deskansa iha seguransa falsu ida, no ema barak sei la haree
sira-nia sala to'o tarde ona.

Israel antigu nia istoria mak ilustrasaun ida ne'ebé klaru tebes ba
grupu Adventista nia esperiénsia pasadu. Maromak lidera Ninia povu
iha movimentu Adventu, hanesan Nia lidera Israel nia oan sira husi
Ejitu. Iha dezapontamentu boot, sira-nia fiar hetan koko hanesan
Ebreu sira-nia fiar iha Tasi Mean. Se sira fiar nafatin ba liman ne'ebé
lidera sira iha sira-nia esperiénsia pasadu, sira sei haree Maromak nia
salvasaun. Se sira hotu ne'ebé servisu hamutuk iha servisu ne'e iha
tinan 1844 simu anju terseiru nia mensajen no haklaken ho Espiritu
Santu nia kbiit, Na'i sei halo servisu ho forsa boot liuhusi sira-nia
esforsu. Naroman barak hanesan bee-sa'e boot sei nabilan ba mundu.
Tinan barak liu ba ona, ema iha rai sei hetan avizu ona, servisu ikus
sei remata ona, no Kristu sei mai ona atu hola fali Ninia povu.

La'6s Maromak nia hakarak katak Israel lemorai durante tinan
haat-nulu iha rai-fuik; Nia hakarak lori sira direitamente ba rai
Kanaan no hatuur sira iha ne'eba, nu'udar povu ida ne'ebé santu no
ksolok. Maibé “sira la bele tama tanba sira la fiar”. Ebreu 3:19. Tanba
sira-nia fila kotuk no apostazia, sira mate iha rai-fuik, no Maromak
hamosu ema seluk atu tama ba Rai ne'ebé Nia promete. Hanesan mos,
la'6s Maromak nia hakarak katak Kristu nia mai sei tarde naruk
nune'e, no Ninia povu sei hela tinan barak nune'e iha mundu sala no
triste ida ne'e. Maibé laran-la-fiar haketak sira husi Maromak. Tanba
sira lakohi halo servisu ne'ebé Nia f6 ba sira, Nia hamosu ema seluk
atu haklaken mensajen ne'e. Tanba laran-luak ba mundu, Jesus
hanaruk Ninia mai, atu ema sala-na'in sira iha oportunidade atu rona
avizu no hetan iha Nia fatin subar ida molok Maromak nia hirus fakar
sai.

Agora, hanesan iha tempu uluk, bainhira ema hato'o lia loos ida
ne'ebé f6 repreensaun ba tempu nia sala no erru sira, sei hamosu

opozisaun. “Ema hotu ne'ebé halo aat odi naroman, no la mai ba
naroman, atu ninia hahalok sira keta hetan repreende” Joao 3:20.
Bainhira ema haree katak sira la bele defende sira-nia pozisaun ho
Eskritura, ema barak deside atu defende nafatin maski saida mak
akontese, no ho laran aat sira ataka karakter no motivu husi sira
ne'ebé hamriik defende lia loos ne'ebé ema la gosta. Ida ne'e mak
politika hanesan ne'ebé ema tuir iha tempu hotu. Ema deklara Elias
nu'udar ema ida ne'ebé halo problema iha Israel, Jeremias nu'udar
traidor, Paulo nu'udar ema ida ne'ebé halo foer templu. Husi loron
ne'eba to'o ohin, sira ne'ebé hakarak fiél ba lia loos hetan akuzasaun
nu'udar ema ne'ebé halo revolta, ereje ka ema ne'ebé fahe igreja. Ema
barak tebes ne'ebé laran-la-fiar liu atu simu liafuan profesia nian
ne'ebé metin, sei fiar kedas, la husu buat ida, akuzasaun ida hasoru
sira ne'ebé brani fo6 repreensaun ba sala sira ne'ebé sai moda. Espiritu
ida ne'e sei aumenta ba bebeik. No Biblia hanorin klaru katak tempu
ida besik ona, bainhira estadu nia lei sira sei kontra Maromak nia lei
to'o ema ne'ebé hakarak halo tuir ukun-fuan divinu hotu tenke
hasoru moe no kastigu hanesan ema halo aat ida.

Haree ba ida ne'e, saida mak lia loos nia mensajeiru nia knaar? Nia
tenke hanoin katak la presiza hato'o lia loos, tanba dala barak ninia
efeitu ida de'it mak halo ema buka dalan atu halai husi ka hasoru
ninia ezijénsia sira? Lae; nia la iha razaun ida atu subar Maromak nia
liafuan nia testemunha tanba ida ne'e hamosu opozisaun, hanesan
reformador sira uluk mos la iha. Deklarasaun fiar nian ne'ebé santu
no martir sira halo, ema rejista ona ba jerasaun sira tuir mai nia di'ak.
Ezemplu moris santidade no integridade metin nian sira ne'e to'o mai
ita atu fo korajen ba sira ne'ebé agora simu bolu atu hamriik nu'udar
sasin ba Maromak. Sira simu grasa no lia loos, la'ds ba sira-nia an
de'it, maibé atu liuhusi sira, Maromak nia kofesimentu bele f6

naroman ba rai. Maromak f6 ona naroman ba Ninia atan sira iha

jerasaun ida ne'e? Entaun sira tenke husik naroman ne'e nabilan ba
mundu.

Uluk Na'i deklara ba ema ida ne'ebé ko'alia iha Ninia naran: “Israel
nia uma sei la rona 0; tanba sira lakohi rona Ha'u” Maski nune'e Nia
dehan: “O tenke ko'alia Ha'u-nia liafuan ba sira, se sira rona ka se sira
lakohi rona” Ezekiel 3:7; 2:7. Ba Maromak nia atan iha tempu ida ne'e,
Nia f6 ukun ida ne'e: “Foti 6-nia lian hanesan trombeta, no hatudu ba
Ha'u-nia povu sira-nia transgresaun, no ba Jacé nia uma sira-nia
sala”

Tuir ninia oportunidade sira, ema hotu ne'ebé simu ona lia loos nia
naroman iha responsabilidade seriu no hamta'uk hanesan profeta
Israel nian, ne'ebé Na'i nia liafuan to'o ba nia, hodi dehan: “Ema nia
oan, Ha'u tau ona 6 nu'udar guarda ba Israel nia uma; tan ne'e 6 sei
rona liafuan husi Ha'u-nia ibun, no f6 avizu ba sira husi Ha'u. Bainhira
Ha'u dehan ba ema aat: O ema aat, 6 sei mate duni; se 6 la ko'alia atu
f6 avizu ba ema aat kona-ba ninia dalan, ema aat ne'e sei mate iha
ninia hahalok aat; maibé ninia raan Ha'u sei husu husi 6-nia liman.
Maibé se 6 f6 avizu ba ema aat kona-ba ninia dalan atu nia fila husi
dalan ne'e; no se nia la fila husi ninia dalan, nia sei mate iha ninia
hahalok aat; maibé 6 salva ona 6-nia klamar.” Ezekiel 33:7-9.

Obstakulu boot hasoru simu no f6 sai lia loos mak faktu katak lia
loos lori susar no moe. Ida ne'e mak argumentu ida de'it hasoru lia
loos ne'ebé ninia defensor sira nunka bele hatan. Maibé ida ne'e la
hapara Kristu nia tuir-na'in loos sira. Sira la hein to'o lia loos sai
popular. Tanba sira konvense ona kona-ba sira-nia knaar, sira simu
krs ho hanoin metin, hamutuk ho apéstolu Paulo, ne'ebé hanoin
katak “ita-nia terus kmaan, ne'ebé iha de'it ba momentu ida, prepara
ba ita gloria nia todan rohan-laek ne'ebé boot liu duni”; hamutuk ho
ema ida uluk, ne'ebé “hanoin katak hetan moe tanba Kristu mak riku-
soin boot liu fali Ejitu nia rikusoin sira”. 2 Korinto 4:17; Ebreu 11:26.

477



Saida de'it mak sira-nia deklarasaun fiar, s6 sira ne'ebé iha laran
servi mundu mak hala'o tuir interese duké prinsipiu iha relijiaun nia
asuntu. Ita tenke hili buat loos tanba ida ne'e loos, no husik
konsekuénsia ba Maromak. Mundu tusan ba ema ho prinsipiu, fiar no
brani ba ninia reforma boot sira. Liuhusi ema hanesan ne'e mak
servisu reforma ba tempu ida ne'e tenke la'o ba oin.

Na'i dehan nune'e: “Rona Ha'u, imi ne'ebé hatene hahalok loos,
povu ne'ebé iha Ha'u-nia lei iha sira-nia fuan; keta ta'uk ema sira-nia
insulta, no keta ta'uk sira-nia ko'alia aat. Tanba bitu sei han sira
hanesan ropa, no ular sei han sira hanesan la: maibé Ha'u-nia hahalok
loos sei hela ba nafatin, no Ha'u-nia salvasaun husi jerasaun ba
jerasaun.” Isaias 51:7, 8.

